
Efni: Umsögn Landssambands veiðifélaga um frumvarp til vatnalaga þskj. 281- mál 
268. heildarlðg.

í fyrirliggjandi frumvarpi til vatnalaga er margt til betri vegar fært frá núgildandi lögum 
að mati LV. Mat okkar er þó að verulega skorti á að skorður séu settar á heimildir 
fasteignareiganda til aðgerða í ám og vötnum sbr. VI og VII kafla frumvarpsins. Þetta á 
sérstaklega við þegar aðrir hagsmunir eru faldir í vatnasvæðinu s.s. veiðiréttur. í þessu 
sambandi ber að hafa í huga að núgildandi vatnalög eru að mestu óbreytt frá árinu 1923. Þá 
var löggjöf um veiði lítt mótuð en fyrstu lög um lax- og silungsveiði eru sett 9 árum síðar eða 
1932. Það er fráleitt að mati LV að nú, þegar vatnalögin eru endurskoðuð, sé algjörlega 
skautað fram hjá stjórnsýslu veiðimála sem mótuð hefur verið undanfarna áratugi á grundvelli 
laganna um lax- og silungsveiði. Fram hjá því verður ekki litið að nútíminn kallar á fleiri atriða 
verði gætt við lagasetninguna nú en var við setningu laganna á öndverðri síðustu öld.

LV aerir kröfu um aðkomu ’að stiómsvslu veíðimála í löqum bessum. bar sem bað á 
við. með vísan til núaildandi laoa um lax- oa silunasveiði.

Veiðifélög kunna að hafa almennra hagsmuna áð gæta ef hróflað er við árfarvegi eða 
vatn tekið til nýtingar skv. frumvarpinu. Það er tillaga okkar að lögin kveði sérstaklega á um 
vörslu hagsmuna sem fólgnir eru í lífríki vatna t.d. með samþykki viðkomandi veiðifélags yfir 
framkvæmdum í vatni þar sem fyrir er stofn laxfiska og veiðifélag starfar að lögum. Þá telur 
LV nauðsynlegt að lögin taki af ðll tvimæli um að hvers konar framkvæmdir I veiðivatni lúti 
einnig ákvæðum laganna um lax- og silungsveiði. Slikt verð gert með sérstakri málsgrein I 
lögunum eða þeirri hugsun komið að í einstökum greinum frumvarpsins.

Nú stendur yfir heildarendurskoðun á lögunum um lax- og silungsveiði og þar kemur 
til álita lögsaga veiðifélaga yfir framkvæmdum í veiðivatni. Með vísan til skýrslu 
Hagfræðistofnunar HÍ, um verðmæti sem fólgin eru í nýtingu veiði í ám og vötnum landsins, 
skal bent á þau gríðarlegu þjóðhagslegu verðmæti sem þar eru í húfi og mikilvægi 
greinarinnar í íslenskri ferðaþjónustu.

Þá ber þess að geta að með nýjum raforkulögum mun virkjunum fjölga. Nú þegar er 
vaxandi áhugi á smærri vikjunarkostum og [ sumum tilfellum er um fallvötn að ræða sem í eru 
fiskistofnar. í þeim tilvikum þarf augljóslega að huga að víðtækari hagsmunum en ráð er fyrir 
gert í frumvarpinu s.s. leiðum göngufiska, seiðabúskap, o.s.frv.

Við teljum óeðlilegt að framkvæmdir í veiðivatni, sem lúta að veiðiaðstöðu fiskgengd 
og öðru sem bætt getur veiði, komi til álita í lögum þessum enda forræði slíkra mála ótvírætt 
hjá landbúnaðarráðherra og veiðimálastjóra eins og mælt fyrir um í glildandi lögum um lax- 
og silungsveiði.

Það er að okkar mati gagnrýnivert hversu almennar heimildir eru til vatnsnýtingar og 
framkvæmda samkvæmt frumvarpinu. Það að vera fasteignareigandi gefur slíkan rétt í 
viðkomandi vatni. Þarna virðist lagður að jöfnu réttur eiganda lögbýlis og eiganda lítillar 
sumarbústaðalóðar til hagnýtingar vatns eða framkvæmda og gerð mannvirkis við eða í vatni. 
Það er í hæsta máta óeðlilegt að litlar lóðir sem seldar eru undir frístundaafnot njóti svo 
víðtækra lögvarinna réttinda. Betur færi á að úr slíku væri leyst eftir atvikum hverju sinni ef 
ágreiningur ris.



Um einstakar greinar:

Eftir 2. gr. kemur til álita sjálfstæð gr. þar sem kveðið er á um takmarkanir laganna 
með hliðsjón af ákvæðum annarra laga s.s. laga um lax- og silungsveiði eins og vikið er að 
hér að framan.

3. gr. Hér mætti skýra betur hvaða regla gildir þar sem sjávarfalla gætir í árósum og 
leirum sem sem vatn rennur um með tilliti hvað telst fastur bakki þegar háflæði og lágflæði er 
skilgreint.

14. gr. Hér er ekki gerð krafa um nein tilskilin samþykki til verksins eða 
hagsmunaaðilum gefinn kostur á andmælum og ekki er heldur gert ráð fyrir umsagnaraðila. 
Þetta þarf að laga.

18. gr. Hér þarf að umorða greinina og setja frekari takmarkanir s.s.vegna hagsmuna 
er varða veiði og lífríki.

20. gr. Þarna orkar tvímælis, svo ekki sé meira sagt, að ekki þurfi almannahagsmuni 
til að kretjast eignarnáms, heldur geti einstaklingur gert kröfu um eignarnám á landi nágranna 
síns t til nýtingar á vatni í eigin þágu. Fyrir heimild til eignarnáms skv. greininni þurfa að vera 
tilgreindar ríkar ástæður og miklar takmarkanir settar í lögin, ekki opið orðalag eins og hér er.

21.- 24. gr. Hér vantar öll ákvæði um samráð t.d við veiðifélög eða embætti 
veiðimálastjóra. Einnig vantar ákvæði um heimildir ef við á, svo og umsagnir fagaðila ef 
framkvæmdir eru í eða hafa áhrif á vatn sem geymir fiskstofn.

26. gr. Hér þarf miklu ítarlegri ákvæði eins og vikið er að í upphafsorðum þessa bréfs 
með vísan m.a. til núgildandi 41. -  43. gr. laganna um lax- og silungsveiði.

28. - 30. gr. Hér vantar ítarlegri ákvæði um stofnun vatnafélags t.d. með tilliti til 
takmörkunar á starfsemi félags þegar félag tekur yfir hluta vatns eða stofnaðilar eru hluti 
eigenda að vatni. Slíkt getur verið breytilegt eftir eðli framkvæmdarinnar og þarfnast frekari 
skýringar. Það getur ekki talist eðlilegt að vatnafélag mikils minnihluta landeigenda, eftir 
atvikum, ráðskist með heildarhagsmuni vatnasvæðis í skjóli laganna. Þá er það 
lágmarkskrafa að félag sem starfar á grundvelli laganna sé opið öllum sem í vatninu eiga til 
inngöngu á hverjum tíma, svo fremi sem þeir axli þær skyldur sem kveðið er á um í 30. gr. 
Hlutverk félagsfundar varðandi inngöngu nýrra félaga fælist þá í að samþykkja þær 
skuldbindingar sem nýr félagsmaður þarf að undirgangast sem í sumum tilfellum sæta þá 
mati ef ekki næst samstaða um.

Engin ákvæði eru í þessum kafla sem skýra valdmörk veiðifélaga og vatnafélaga eða kveða á 
um samráðsskyldu þeirra.

35. gr. Þarna er eðlilegt að kveða á um gagnkvæma upplýsingaskyldu vegna 
umsókna um framkvæmdir í ám og vötnum á milli Orkustofnunar og veiðimálastjóra.

Þá vantar ákyæði um samráðsskyldu við starfandi veiðifélag á vatnasvæðinu

Að öðru leyti eru ekki gerðar athugasemdir við frumvarp þetta.

TÓðinn Sigþórsson, formaður, 
Landssambands veiðifélaga


